
قوتابیانـــی  لقـــی  بەرپرســـی  عەبدولڕەحمـــان  شـــیڤان 
كەركـــووك )پارتـــی دیموكراتـــی كوردســـتان(، ســـەرەتا 
ـــە  ـــی كوردســـتان ب ـــی حكومەت ـــە گرنگیدان دەستخۆشـــی ل
ـــووك دەكات  ـــاری كەرك ـــە ش ـــی كـــوردی ل ـــی زمان خوێندن
ـــار  ـــە ســـەر بڕی ـــەوە دەكات كـــە »ل ـــۆ ئ و، هـــاوكات هێمـــا ب
ــپاردەی جەنابـــی ســـەرۆكی حكومەتـــی هەرێمـــی  و ڕاسـ
كوردســـتان )مەســـرور بارزانـــی( بـــڕی ٢٦٠ ملیـــۆن دینـــار 
بـــۆ خوێندنـــی زمانـــی كـــوردی لـــە شـــاری كەركـــووك 
خـــەرج دەكرێـــت.« هـــەر لـــەو بارەیـــەوە دەڵێـــت: »ســـەرەڕای 
ئـــەوەی خوێنـــدن لـــە شـــاری كەركـــووك دەســـتی پـــێ 
ــرد  ــخەری كـ ــتان دەستپێشـ ــی كوردسـ ــردووە، حكومەتـ نەكـ
ـــی كـــوردی  ـــۆ خوێندن ـــە ب ـــڕە پارەی ـــەو ب ـــی ئ ـــە خەرجكردن ب
لـــە شـــارەكە لـــە غیابـــی حكومەتـــی عێـــراق، هەرچەنـــدە 
پـــەروەردەی  وەزارەتـــی  بـــە  ســـەر  كـــوردی  خوێندنـــی 
كـــە »لـــە كەركـــووك  ئەوەشـــی خســـتەڕوو  عێراقـــە«، 
نزیكـــەی ٥٠٠ قوتابخانـــەی خوێندنـــی كـــوردی هـــەن، 
كـــە زیاتـــر لـــە ١٠٠ هـــەزار قوتابـــی تێیـــدان دەخوێنـــن.« 
ــی  ــی هەرێمـ ــەی حكومەتـ ــەم هاوكارییانـ ــی: »ئـ گوتیشـ
كوردســـتان بـــۆ شـــاری كەركـــووك، ئـــەوە دەگەیەنێـــت كـــە 
ـــووك  ـــە كەرك ـــك پشـــتی ل ـــچ كاتێ ـــتان هی ـــی كوردس هەرێم
ـــی  ـــە خزمەت ـــووە ك ـــگ ب ـــردووە و، هەمیشـــە لای گرن نەك
ـــووك  ـــت، كەرك ـــەر وەك دەزانرێ ـــكات. ه ـــەواوی شـــارەكە ب ت
بـــەڵام  كوردســـتانە،  هەرێمـــی  ئیـــدارەی  دەرەوەی  لـــە 
حكومەتـــی هەرێـــم بـــەردەوام خـــۆی بـــە خاوەنـــی كەركـــووك 
ــووە لـــە گفتوگۆكانـــی  ــوە و جێـــگای تایبەتـــی هەبـ زانیـ
كات  هیـــچ  و  بەغـــدا  لەگـــەڵ  هەرێـــم  حكومەتـــی 

پشـــتگوێی نەخســـتووە و بـــە دەم داواكاریـــی خەڵكەكەیـــەوە 
ــووە .« هاتـ

درێـــژەی  لـــە  كەركـــووك،  قوتابیانـــی  لقـــی  بەرپرســـی 
لێدوانەكەیـــدا جەختـــی لـــەوە كـــردەوە كـــە : »حكومەتـــی 
عێـــراق بـــە هیـــچ شـــێوەیەك ئـــاوڕی لـــە شـــاری كەركـــووك 
ـــە  ـــچ ل ـــە هی ـــوردی ك ـــی ك ـــی خوێندن ـــە تایبەت ـــەوە، ب نەداوەت
ــە  ــەم دۆخـ ــەڵام لـ ــراوە، بـ ــن نەكـ ــۆ دابیـ ــتییەكیان بـ پێداویسـ
خراپـــە ئابوورییـــەی كـــە حكومەتـــی كوردســـتانی پێـــدا تێپـــەڕ 
دەبێـــت، شـــاری كەركووكـــی لـــە بیـــر نەكـــردووە، هەوڵـــی 
ــەكان و  ــە كوردییـ ــتییەكانی قوتابخانـ ــەوەی پێداویسـ پڕكردنـ
ــوردی،  ــۆ خوێندنـــی كـ ــەش بـ ــڕە پارەیـ ــەو بـ ــی ئـ دابینكردنـ
و  شـــارەكەن  راســـتەقینەی  خاوەنـــی  كـــە  ســـەلماندنی 
هێنـــا.«  خۆیـــدا  دوای  بـــە  باشیشـــی  دەنگدانەوەیەكـــی 
لەســـەر  زۆر  هەڕەشـــەیەكی  ئێســـتادا  »لـــە  گوتیشـــی: 
خوێندنـــی كـــوردی هەیـــە لـــە كەركـــووك بـــۆ لاوازكـــردن و 
لەناوبردنـــی، بـــەڵام ئـــەم هاوكارییـــەی حكومەتـــی هەرێـــم 
دەریدەخـــات كـــە پارێزەرێـــك بـــۆ خوێندنـــی كـــوردی لـــەم شـــارە 
هەیـــە و هیـــچ هێزێـــك ناتوانـــێ خوێندنـــی زمانـــی شـــیرینی 
ئـــەم  بڕیـــارە  هـــەر وەك  بشـــێوێنێت،  لـــە شـــارەكە  دایـــك 
هاوكارییانـــەی حوكمەتـــی هەرێمـــی كوردســـتان بـــەردەوام 
بێـــت و درێغـــی نەكـــەن لـــە خزمەتكردنـــی خوێندنـــی كـــوردی 

بەگشـــتی و لـــە شـــاری كەركـــووك بەتایبەتـــی.«
)ی.ق.ك(،  كەركـــوك  لقـــی  كارگێـــڕی  رزگار  زەینـــەب 
ســـەبارەت بـــە هەمـــان پـــرس دەڵێـــت: »هەوڵـــە یـــەك لـــەدوا 
ــاری  ــۆ شـ ــتان بـ ــی كوردسـ ــەرۆكی حكومەتـ ــی سـ یەكەكانـ
كەركـــوك بەردەوامـــە و، خیانـــەت و داگیـــركاری نەبـــووە 

لەسەر بڕیار و راسپاردەی سەرۆكی 
حكومەتی هەرێمی كوردستان بڕی 
٢٦٠ ملیۆن دینار بۆ خوێندنی 
زمانی كوردی لە كەركووك دابین 
دەكرێت

حكومەتی هەرێم بایەخی تەواو
بە خوێندنی زمانی كوردی
لە شاری كەركووك دەدات

هـــۆی ئـــەوەی حكومەتـــی هەرێمـــی كوردســـتان و رێـــزدار 
مەســـرور بارزانـــی پشـــت لـــە كەركـــووك بكـــەن، بەڵكـــو 
ـــەوەی كەركـــووك بەشـــێكی  ـــر ســـوورن لەســـەر ئ ـــر و زیات زیات
جیانەكـــراوەی كوردســـتانە، بەتایبـــەت دوای ئـــەوەی جەنابـــی 
ڕێـــزدار مەســـرور بارزانـــی بـــڕی ٢٦٠ ملیـــۆن دینـــاری 
تەرخـــان كـــرد بـــۆ خوێندنـــی كـــوردی لـــە شـــاری كەركـــووك، 
ئـــەوەش ســـەلماندنی ئـــەو راســـتییەیە كـــە حكومەتـــی عێـــراق 
هیـــچ كات ئـــاوڕی لـــە خوێندنـــی كـــوردی شـــاری كەركـــوك 
نەداوەتـــەوە، بەڵكـــو لـــە هەوڵـــی نەهێشـــتن و لاوازكردنـــی 
بەشـــی خوێندنـــی كـــوردی لـــە كەركـــووك بـــووە، بـــەڵام 
حكومەتـــی هەرێمـــی كوردســـتان هەمیشـــە لـــە خەمـــی 
كەركـــووك و كەركووكییـــەكان بـــووە و خـــۆی بـــە خاوەنـــی ئـــەم 
شـــارە زانیـــوە و، هیـــچ كات پشـــتی تـــێ نەكـــردووە، ســـەرجەم 
هەوڵەكانیشـــی بـــۆ باشـــتركردنی دۆخـــی كەركـــووك بـــەردەوام 
ــووك  ــەم كەركـ ــوردی لـ ــی كـ ــی: »خوێندنـ ــووە.« گوتیشـ بـ
ــووە و، بەشـــێكی  ــە ئاوڕدانـــەوەی جـــددی هەبـ پێویســـتی بـ
زۆری قوتابخانەكانـــی بەشـــی خوێندنـــی كـــوردی لـــەم شـــارە 
بێبـــەش بـــوون لـــە خزمەتگـــوزاری و پێداویســـتییەكانی، 
ـــە  ـــە شـــارەكە ســـەر ب ســـەرەڕای ئـــەوەی خوێندنـــی كـــوردی ل
ـــە خاوەنـــی  ـــان ب حكومەتـــی عێراقـــە، بـــەڵام هیـــچ كات خۆی
نەزانیـــوە و لـــە هەوڵـــی باشـــكردنی دۆخـــی قوتابیانـــی كـــورد 
نەبـــوون لـــەم شـــارە، هـــەر بۆیـــە هەوڵەكانـــی ئـــەم كابینەیـــە 
و ســـەرۆكی حكومەتـــی هەرێمـــی كوردســـتان جێـــگای 
دەستخۆشـــییە و هـــەر تاكێكـــی ئـــەم شـــارە شـــانازی بـــە 
كـــە  دەكـــەن  هەرێـــم  نەپچڕاوەكانـــی حكومەتـــی  هەوڵـــە 
دەســـت هەڵنەگرتنـــی  بەردەوامییـــە،  لـــە  كەركـــووك  بـــۆ 

كەركـــووك  لـــە  كوردســـتانیش  هەرێمـــی  حكومەتـــی 
ـــە  ـــەو راســـتییەیە كـــە هیـــچ كات جیـــاكاری ل دەرخـــەری ئ
نێـــوان كەركـــووك و شـــارەكانی تـــری كوردســـتان نەكـــراوە.«
ئەشـــواق جاســـم كچێكـــی ئـــاوارەی كەركووكییـــە و لـــە 
هەولێـــر نیشـــتەجێ بـــووە. ئـــەو رای وایـــە: »بـــە هـــۆی 
ــە  ــە ناوچـ ــركاری لـ ــی داگیـ ــەربازی و دۆخـ ــی سـ حوكمـ
ئـــەو  بەهـــۆی  و  هەرێـــم  دەرەوەی  كوردســـتانییەكانی 
نائارامـــی و فەراغـــی ئەمنییـــەی كـــە هەیـــە، كـــورد 
هیـــچ بڕوایەكـــی بـــە دۆخـــی ناوچـــەكان نەمـــاوە، بـــەڵام 
ــی  ــارەكانی هەرێمـ ــاوارەی شـ ــی ئـ ــەزاران خێزانـ ــتا هـ ئێسـ
ـــی  ـــە هەنگاوەكان ـــدەوە دەڕوانن ـــە چـــاوی ئومێ كوردســـتان ب
ســـەرۆكی حكومـــەت و حكومەتـــی هەرێمـــی كوردســـتان 
بـــۆ گەڕانـــەوەی ئـــاوارەكان لـــە ســـالی نوێـــی خوێندنـــدا، 
هەروەهـــا كەركووكییـــەكان و ناوچـــە كوردســـتانییەكانی 
پارتـــی  ئومێـــدەوە چاوەڕێـــی گەڕانـــەوەی  بـــە  تریـــش 
ــە  ــە بـ ــان، چونكـ ــۆ ناوچەكانیـ ــتانن بـ دیموكراتـــی كوردسـ
گەڕانـــەوەی پارتـــی دیموكراتـــی كوردســـتان بـــۆ كەركـــووك 
هـــەزاران خێزانـــی ئـــاوارە بـــە ئازادانـــە بـــۆ زێـــدی خۆیـــان 
هێـــزی  غیابـــی  »لـــە  گوتیشـــی:  دەگەڕێنـــەوە.« 
كـــوردی لـــە شـــارەكە خوێندنـــی كـــوردی لـــە لێـــواری 
لەناوچووندایـــە، بـــەڵام خۆشـــبەختانە ئەمجـــارەش پارتـــی 
ــوردی  ــی كـ ــای خوێندنـ ــە هانـ ــەت بـ ــەرۆكی حكومـ و سـ
ــە  ــەوەی بـ ــین لـ ــارەكەوە هاتـــن، بێگومانیشـ و خەڵكـــی شـ
گەڕانـــەی پارتـــی، ئارامـــی و ئاســـایش و ســـەقامگیری 
و خۆشـــگوزەرانی و ســـیمای كوردســـتانیبوون دەگەڕێتـــەوە 

ــە.« ــی دیكـ ــووك و ناوچەكانـ ــۆ كەركـ بـ

بە هۆی حوكمی سەربازی و ئەو 
نائارامی و فەراغی ئەمنییەی كە 

هەیە، كورد هیچ بڕوایەكی بە 
دۆخی ناوچە كوردستانییەكانی 

دەرەوەی هەرێم نەماوە

گوڵان: كۆمەڵایەتی

لەســـەر بڕیـــار و راســـپاردەی ســـەرۆكی حكومەتـــی هەرێمـــی كوردســـتان )مەســـرور بارزانـــی( بـــڕی ٢٦٠ ملیـــۆن دینـــار 
ـــی  ـــی حكومەت ـــی وەزیران ـــاری ئەنجومەن ـــە بڕی ـــت، ب ـــن دەكرێ ـــووك دابی ـــاری كەرك ـــە ش ـــوردی ل ـــی ك ـــی زمان ـــۆ خوێندن ب
هەرێمـــی كوردســـتانیش، بڕوانامـــەی زانكۆكانـــی ســـنووری ناوچـــە كوردســـتانییەكانی دەرەوەی ئیـــدارەی هەرێـــم، بـــە 
فەرمـــی هەژمـــار دەكرێـــن. ئـــەو هەنگاوانـــە دەرخـــەری ئـــەو راســـتییەن كـــە حكومەتـــی هەرێـــم هەمیشـــە خەمخۆرانـــە 
داكۆكیـــكاری مافەكانـــی قوتابیانـــی ناوچـــە كوردســـتانییەكانی دەرەوەی ئیـــدارەی هەرێـــم بـــووە و، هیـــچ كاتێـــك ســـازش 
ـــە. ـــان هەی ـــەوە را و ســـەرنجی خۆی ـــەو بارەی ـــەی گـــوڵان ل ـــەم راپۆرت ـــاكات. بەشـــداربووانی ئ ـــان ن ـــە رەواكانی لەســـەر ماف

تی
ڵایە
مە
كۆ

47 ژمارە )1259(  2020/10/5



ژمارە )1259(  482020/10/5

تی
ڵایە
مە
كۆ

بارودۆخی خوێندن لە كەشێكی تەم و مژاویدایە

بەهۆی بڵاوبوونەوەی پەتای كۆرۆنا

»بەداخـــەوە كۆرۆنـــا سیســـتەمی ژیـــان و هەمـــوو ماناكانیشـــی 
گۆڕیـــوە، كوڕەكـــەم پۆلـــی دووی بنەڕەتییـــە و كچەكەشـــم 
پۆلـــی هەشـــت، واتـــە یەكێكیـــان لـــە قوتابخانـــە و ئـــەوی دیكـــە 
ــان  ــۆ هەردووكیـ ــت، بـ ــی دەخوێنێـ ــتەمی ئەلیكترۆنـ ــە سیسـ بـ
ئاســـوودە نیـــم، بەتایبـــەت بـــۆ خوێندنـــی ئەلیكترۆنـــی، مـــن 
پێموایـــە قوتابـــی لـــەم سیســـتەمە زۆر زەرەرمەنـــد دەبێـــت، 
چونكـــە منـــداڵ بـــە شـــێوەی راســـتەوخۆ زیاتـــر شـــتەكان 
وەردەگرێـــت«. ئـــەوە قســـەی شـــەونم ســـەباح بـــوو. ئـــەو 
ــەوە  ــە و جەخـــت لـ دایكـــی دوو قوتابیـــی قۆناغـــی بنەڕەتییـ
ــتەمی  ــتان سیسـ ــوێنێكی وەك كوردسـ ــە شـ ــە »لـ ــەوە كـ دەكاتـ
قوتابـــی  بـــۆ  باشـــی  دەرەنجامێكـــی  هیـــچ  ئەلیكترۆنـــی 

ــت«. نابێـ
كۆمەڵنـــاس هێمـــن ســـاڵح، یەكێكـــە لـــەو ســـەدان هاووڵاتییـــەی 
كـــە بۆچوونێكـــی نەرێنییـــان لەســـەر سیســـتەمی ئەلیكترۆنـــی 
بـــۆ خوێنـــدن هەیـــە. ســـەبارەت بـــە هۆكارەكەشـــی دەڵێـــت: 
داهاتـــوودا  لـــە  ئەلیكترۆنـــی  و  ئۆنلایـــن  »سیســـتەمی 
نەوەیەكـــی ئالـــوودە بـــوو بـــە تەكنەلۆژیـــا دروســـت دەكات، 
ئـــەوەش زیانێكـــی زۆری بـــۆ قوتابیـــان هەیـــە، لـــە كاتێكـــدا 
ئێمـــە هەوڵەكانمـــان بـــۆ ئەوەیـــە بگەڕێینـــەوە بـــۆ ســـەر سرووشـــت 
ــی:  ــەوە.« گوتیشـ ــا دوور بكەوینـ ــای تەكنەلۆژیـ ــە دونیـ و لـ
»وەكـــو كۆمەڵناســـێك هەمیشـــە هانـــی قوتابییانمـــان داوە 
ــەوەش  ــە لـ ــێوەیەك نەبێـــت، جگـ ــە هیـــچ شـ ــان بـ ــە مۆبایلیـ كـ
بارگرانییەكـــی زۆر دەخاتـــە ســـەر خانەوادەكانیـــان، خێـــزان 
هەیـــە، شـــەش قوتابـــی هەیـــە، ئایـــا شـــەش ئایپادیـــان بـــۆ دابیـــن 
ــەك  ــەر یـ ــان لەسـ ــە و هەموویـ ــدا نییـ ــە توانایـ ــان لـ دەكات، یـ
ـــۆ  ـــەوە. ب ـــر بكرابای ـــر لەشـــتی وردت ـــاد دەخوێنـــن؟ دەكـــرا بی ئایپ
ـــڕەو  ـــتەوخۆ پەی ـــە سیســـتەمی راس ـــدەكان ك ـــو گون ـــە وەك نموون

دەكـــەن، دەكـــرا لـــە قوتابخانـــەكان سیســـتەمی راســـتەوخۆ 
لەگـــەڵ جێبەجێكردنـــی رێنماییـــە تەندروســـتییەكان پەیـــڕەو 
بكرایـــە، یـــان خوێنـــدن تۆزێـــك دوابخرایـــە یانیـــش ئەمســـاڵ 

قوتابیـــان بـــە نەكەوتـــوو هەژمـــار بكرێـــن«.
كۆمەڵنـــاس ئیبراهیـــم حاجـــی زەڵمـــی، خاوەنـــی بڕوانامـــەی 
ماســـتەرە لـــە كۆمەڵناســـی و ســـەرەتا باســـی ئـــەوە دەكات كـــە 
»پرۆســـەی خوێنـــدن لـــە قوتابخانـــەكان، پرســـێكی پەروەردەیـــی 
و پێگەیاندنـــی كۆمەڵایەتییـــە و وابەســـتەیە بـــە هەمـــوو كایـــە 
لەســـەرووی هەمووشـــیانەوە كایـــەی  كۆمەڵایەتییەكانـــەوە، 
مەعریفـــی و رۆشـــنبیری و پەروەردەیـــی. كاتێـــك كۆرۆنـــا 
وەك مۆتەكەیـــەك سەرســـنگی كۆمەڵگـــە دەگرێـــت و وەزارەتـــە 
گشـــتی  ژیانـــی  و  ســـەلامەتی  لەبـــەر  پەیوەندیـــدارەكان، 
بڕیـــاری پێویســـت لەوبـــارەوە دەدەن، ئیتـــر ئەمـــە وەڵامدانـــەوەی 
ئـــەو دۆخـــە نەخوازراوەیـــە كـــە كۆرۆنـــا هێناویەتـــە ئـــاراوە. 
بـــەڵام كاتێـــك پرســـیار دێتـــە ســـەر ئـــەوەی ئایـــا بـــۆ ئـــەم دۆخـــە 
كـــە حكومەتـــی هەرێمـــی كوردســـتان بڕیـــاری خوینـــدن بـــە 
ـــوودمەند  ـــدكار س ـــە خوێن ـــەم رێگەی ـــدووە، ب ـــی راگەیان ئۆنلاین
دەبێـــت؟ ئـــەوكات بـــە ســـێ خاڵـــی كـــورت دەمـــەوێ رای 
خـــۆم بخەمـــە ڕوو: یەكـــەم: بـــاش وابـــوو حكومەتـــی هەرێمـــی 
ببردایـــە،  بـــەكار  دیكـــەی  شـــێوازی  رێگـــەو  كوردســـتان 
ســـوودی لـــە ئەزموونـــی وڵاتانـــی تـــر وەربگرتایـــە لـــە شـــێوەی 
چۆنیەتـــی  پاشـــان  نەخۆشـــییەو  ئـــەم  بەرەنگاربوونـــەوەی 
بەرێوەچوونـــی پرۆســـەی خوێنـــدن بـــەوەی لـــە ئۆنلایـــن بێتـــە 
ـــی  ـــی و نەبوون ـــووی دارای ـــارە بیان ـــەت دی ـــر حكوم دەرەوە. ئیت
خەرجـــی تەوزیفكردنـــی ئـــەو رێوشـــوێنانەی هەیـــە كـــە لـــە دەرەوە 
ـــی تەماشـــەكردنی  ـــووی رەفتەن ـــن، هەروەهـــا بیان ـــرەو دەكرێ پەی
ـــۆ  ـــەدان ب ـــان هەرچـــی. دووەم: بوارن ـــە، ی ـــای كۆرۆنای ـــەم پەت ئ

سیستەمی ئۆنلاین و ئەلیكترۆنی 
لە داهاتوودا نەوەیەكی ئالودە 
بوو بە تەكنەلۆژیا دروست دەكات، 
ئەوەش زیانێكی زۆری بۆ قوتابیان 
هەیە

خوێندن تەنیا پرسی فێربوون 
نییە، پرسی پێگەیاندن و 
پەروەردەكردن و راهێنان و 
پەیوەندییە ئینسانییەكان و 
مامەڵە ئەخلافی و رەفتارییەكانە

بەپێـــی ئامـــارەكان لـــە هەرێمـــی كوردســـتان ١،7٠7،٢49 قوتابـــی و ١٢٠،٦٥8 مامۆســـتا و ٦،4٢9 قوتابخانـــە هەیـــە 
و، رۆژی یەكشـــەممەی رابـــردووش زەنگـــی ســـاڵی نویـــێ خوێنـــدن لـــێ درا. قۆناخـــی ١٢ــــی ئامادەیـــی لـــە بەشـــێك لـــە 
ـــە ١٠/١٠  ـــش ل ـــەك و دووی بنەڕەتی ـــی ی ـــی پۆلەكان ـــارە بەشـــێوەیەكی كات ـــردووە، بڕی ـــە دەوام ك ـــەكان دەســـتیان ب قوتابخان
لـــە قوتابخانەكانیـــان دەســـت بـــە خوێنـــدن بكەنـــەوە و قۆناغەكانـــی دیكـــەش تـــا پۆلـــی ١١ بـــە شـــێوەی ئەلیكترۆنـــی 
بخوێنـــن، ژمارەیـــەك لـــە هاووڵاتیانیـــش لـــە بـــارەی ئـــەو سیســـتمی خوێندنـــە راو ســـەرنجی خۆیـــان بـــۆ گـــوڵان دەخەنـــەڕوو.

گوڵان: كۆمەڵایەتی

ـــەوە بـــۆ چارەســـەرەكان لەلایـــەن پســـپۆران، هەروەهـــا  قووڵنەبوون
زاڵـــی عەقڵییـــەت و بیـــری راییكـــردن و لەكۆڵكردنـــەوەی پـــرس 
ـــە رێگـــە  ـــت، بوەت ـــە ئاســـانترین ریگـــە كـــە بكرێ ـــەكان ب و بابەت
ــوردەواری..  ــرس و قەیرانەكانـــی ئەمـــڕۆی كـ ــەری پـ چارەسـ
دێـــت،  پاشـــەڕۆژدا  بەســـەر  چـــی  و  دەبێـــت  چـــی  ئیتـــر 
گرنـــگ ئەوەیـــە بیانوویـــەك ئامـــادە بـــێ و بـــە مەجبـــووری بـــۆ 
ماوەیەكـــی كاتـــی بەســـەر خەڵكیـــدا بیســـەپێنن، ئیتـــر دواتـــر 
ئـــەو بڕیـــارە تـــا هـــەركات بیانـــەوێ درێـــژی دەكەنـــەوە، ئـــەوەش 
بـــۆ ئەوانـــەی بەرپرســـن، رێگەیەكـــی ئاســـان و كـــەم مەســـرەفە، 
ســـوود و بەرژەوەندیداریشـــە بـــۆ دەســـت و دایـــرە ئیتـــر قـــەی 
ــوودمەندی و  ــەر سـ ــە سـ ــیش دێتـ ــە پرسـ ــێیەم: كـ ــاكات. سـ نـ
ـــا  ـــە دڵنیاییـــەوە ت ـــن، ب ـــە ئۆنلای ـــۆ پرۆســـەی خوێنـــدن ب ـــان ب زی
سەرئێســـقان ئـــەم بریـــارە لـــە زیانـــی خوێندكاردایـــە، چونكـــە 
خوێنـــدن تەنیـــا پرســـی فێربـــوون نییـــە، پرســـی پێگەیانـــدن 
و پەروەردەكـــردن و راهێنـــان و پەیوەندییـــە ئینســـانییەكان و 
ـــەوەی  ـــە دووركەوتن ـــە.. وات ـــی و رەفتارییەكان ـــە ئیخلاق مامەڵ
قوتابـــی لـــە خوێنـــدن لـــە قوتابخانەكانـــدا زیانـــی تـــەواوی 
ــۆ قوتابـــی ماناكانـــی  ــە بـ ــت. بۆیـ ــەر دەكەوێـ ــە بـ ــەم بوارانـ لـ
پەیوەندییـــە  و  قوتابییـــەكان  پەیوەندییـــە  و  هاوڕێیەتـــی 
ئیدارییـــەكان و پەیوەندییـــە رەســـمیەكانی وەك ئامادەبـــوون و 
گوێڕادێـــری و هاتـــن و چوونـــە ژوورەوە و چوونـــە دەرەوە و 
ماناكانـــی مامۆســـتا و هـــاوڕێ و پەیوەندییـــە ئینســـانییەكانی 
ــار دەكرێـــن. بـــەوەش یـــەك دونیـــا  فوتابخانـــە هەمـــوو بەركەنـ
مامەڵـــەی هەمەجـــۆری لەدەســـت دەردەچێـــت، واتـــە كاتێـــك 
خوێنـــدن بـــە ئۆنلایـــن دەكرێـــت. ئیتـــر قوتابـــی وەك ئـــەو 
موحتەرەمـــدا  زیندانێكـــی  لـــە  كـــە  دێـــت  لـــێ  كەســـەی 
خەریكـــی فێربوونـــە. بۆیـــە بـــە رای مـــن زیانـــی خوێنـــدن 

بـــە ئۆنلایـــن ســـەرباری زیانـــی كۆرۆنایـــە كـــە لـــە ئازیـــزان و 
ــووە«. ــتان كەوتـ خۆشەویسـ

لـــە میانـــی كردنـــەوەی ژمارەیـــەك قوتابخانـــە لـــە ســـنووری 
وەزیـــری  ســـەعید،  حەمـــە  ئـــالان  ســـلێمانی،  پارێـــزگای 
پـــەروەردەی حكومەتـــی هەرێمـــی كوردســـتان لـــە كۆنگرەیەكـــی 
رۆژنامەییـــدا قســـەی لەســـەر دەســـتپێكردنی ســـاڵی نوێـــی 
خوێنـــدن لـــە هەرێمـــی كوردســـتان كـــرد و رایگەیانـــد: »ئەگـــەر 
ــاژەكان بـــەرەو ئـــەوە دەڕۆن رەوشـــی تەندروســـتی  بزانیـــن ئامـ
ــە  ــەروەردە بـ ــتر دەچێـــت، بڕیارەكانـــی وەزارەتـــی پـ ــەرەو باشـ بـ
هەروەهـــا  تەندروســـتی  وەزارەتـــی  لەگـــەڵ  هاوئاهەنگـــی 
گۆڕانكارییەكـــن،  هەمـــوو  قابیلـــی  وەزیـــران  ئەنجومەنـــی 
بـــەڵام ئەگـــەر بزانیـــن خوانەخواســـتە رەوشـــی تەندروســـتی 
خراپتـــر دەبێـــت، لـــەوە دەچێـــت ناچاربیـــن قۆناخـــی دیكـــەش 
دابخەیـــن و قۆناخـــی یـــەك و دووش نەكەینـــەوە«. بـــۆ ئـــەوەش 
تاوەكـــو ١٠-١٠ دەرفـــەت لەبـــەردەم وەزارەتـــی پـــەروەردە هەیـــە.
بـــە گوتـــەی وەزیـــری پـــەروەردە، خوێندنـــی ئەلیكترۆنـــی، 
ـــت  ـــا و ئینتەرنێ ـــە كارەب ـــی پێویســـتی ب ـــە قوتاب ـــك نیی خوێندنێ
ـــراودا، چونكـــە »ئەپلیكەیشـــنی  ـــە كاتێكـــی دیاریك ـــت ل هەبێ
ئۆفلاین«یشـــیان دروســـت كـــردووە، هەمـــوو وانـــەكان لەســـەر 
ئینتەرنێتـــی  یەكجـــار  كـــە  هەیـــە،  ئەپلیكەیشـــنە  ئـــەو 
پێویســـتە بـــۆ ئـــەوەی قوتابـــی دایانبەزێنیـــت«. پێشـــتریش 
دكتـــۆر ســـەیوان كاكەیـــی، بریـــكاری وەزیـــری پـــەروەردە بـــە 
گونـــد   9٠٠ »نزیكـــەی  راگەیاندبـــوو،  راگەیاندنەكانـــی 
ــەو 9٠٠  ــان ناگاتـــێ، ئـ ــتان ئینتەرنێتیـ ــە هەرێمـــی كوردسـ لـ
ـــكاری تەندروســـتییەوە  ـــە رێ ـــۆ دەرچـــووە ب ـــان ب ـــدە رێنمایی گون
ــت پـــێ بكـــەن، بـــە جۆرێـــك نابێـــت  دەوامـــی ئاســـایی دەسـ

ــت«. ــر بێـ ــك كەمتـ ــە مەترێـ ــان لـ ــی قوتابیـ نێوانـ

خێزان هەیە، شەش قوتابی 
هەیە، ئایا شەش ئایپادیان بۆ 
دابین دەكات، یان لە توانایدا 
نییە و هەموویان لەسەر یەك 

ئایپاد دەخوێنن؟

بەپێی ئامارەكان لەهەرێمی 
كوردستان 1،7٠7،٢49 قوتابی 
و 1٢٠،٦58 مامۆستا و 4٢9،٦ 

قوتابخانە هەیە

تی
ڵایە
مە
كۆ

چوار كچم هەیە
لە زەماوەندەكانیان تا كازیوە 

شاییم كردووە و ئاهەنگمان گێڕاوە

شێرزاد هەینی: 

نووسەر و وەرگێڕ شێرزاد هەینی 
لە دیمانەیەكیدا لەگەڵ گۆڤاری 
گوڵان، باس لە وێستگەكانی ژیانی 
خۆی دەكات. ئەو كەسایەتییە ناسراوە 
زیاتر لە سەد كتێبی چاپكراوی هەیە. 
سەبارەت بە ژیانی تایبەتیی خۆیشی 
ئاشكرای دەكات، باوكی چوار كچە كە 
لە كۆمەڵگەیەكی ئەوروپی گەورە بوون 
و، خۆیان هاوسەریان هەڵبژاردووە و، خۆیان 
بڕیاری خوێندن و دەرچوون و جلوبەرگیان 
داوە. ئەوەش دەخاتەڕوو كە زۆرترینی ئەو 
بابەتانەی وەریاندەگێڕێت، نووسینی ئافرەتان بووە.

ــۆن  ــێرزاد هەینـــی چـ ــینەكانی شـ *پرۆســـەی نووسـ
دەســـتی پـــێ كـــردو بـــە كـــوێ گەیشـــتووە؟ 

- پرۆســـەی نووســـینم دەگەڕێتـــەوە ئـــەو دەمانـــەی 
ماڵمـــان لـــە باشـــووری عێـــراق بـــوو، ناوەڕاســـتی 
ــی  ــی چوارەمـ ــردوو، پۆلـ ــەدەی رابـ ــتەكانی سـ شێسـ
ســـەرەتایی بـــووم، باوكـــم پۆلیســـێكی دوورخـــراوە بـــووە، 
ــەم  ــەوێ نامـ ــان، لـ ــردە مەخفەرەكەیـ ــی دەبـ ــەو منـ ئـ
بـــۆ پۆلیســـە كـــوردەكان بـــۆ كوردســـتان دەنووســـی. 
ــەوێ  ــووم، لـ ــوێنەكە بـ ــوردی شـ ــەری كـ ــە نووسـ تاكـ
ــەیەكی  ــی شووشـ ــتا تامـ ــووە، ئێسـ ــتم وەرگرتـ پاداشـ
فانتـــام لـــە دەم مـــاوە بۆیـــان كڕیـــوم. ئەودەمانـــەش 
پەرۆشـــی نووســـین و خوێندنـــەوە بوویـــن، كوردایەتـــی 
و شـــۆڕش و بارودۆخەكـــەی هەفتـــاكان و دواییـــش 
هەشـــتاكانیش! بـــەڵام ماوەیەكـــی زۆر لەبـــەر دۆخەكـــە 
ــبی  ــزان و كاسـ ــە خێـ ــەرقاڵیمان بـ ــكردنم و سـ و ئیشـ
لـــەو كەشـــە دوور دەكەومـــەوە، بـــەڵام عاشـــقی كتێـــب 

و رۆژنامـــە و كـــۆڕە ئەدەبییـــەكان بوویـــن. 
دڵتـــەڕی،  پیاوێكـــی  ئـــەوەی  حوكمـــی  بـــە   *

هەبـــووە؟  بـــۆت  مانایەكـــی  ئەویـــن چ 
- دڵـــم تـــەڕە، یـــان عیشـــق خـــۆی تـــەڕە، نـــەك 
تنۆكێـــك، تاڤگەیەكـــی لێـــوە دێتـــە خـــوارەوە. یـــان 
ـــادات  ـــوار ن ـــكە و ب ـــیرین و ناس ـــروەیەكی ش ـــەو س ئ
وەنەزێـــك بدەیـــت، یەخـــەت دەگرێـــت، دێتـــە ســـەر 
رێـــگات! ختوكـــەت دەدات و خـــۆت و تەمـــەن و 
هەنـــدێ شـــتی تریـــش لەبیـــر دەكەیـــت. ناتوانیـــت 
نەنووســـیت، ناكـــرێ وشـــك بیـــت. عیشـــق فێـــرت 
دەكات چـــاوەڕوان بیـــت، پەریشـــانیش بیـــت، هـــەر 
لەبـــەر ئەوەیـــە دەڕۆیـــت و ناتـــەوێ بگەڕێیتـــەوە، 
مانـــدووی و پشـــوو نادەیـــت. مـــن چـــی بكـــەم ئەگەر 
شـــەرم نەكـــەم، نەترســـم، تەمەنـــم لەبیربچێتـــەوە، 

ســـەری ســـپیم ببێتـــە رەمـــز و ناســـین. 
* ئایـــا عیشـــق تەنیـــا بـــۆ رەگـــەزی مێیـــە،  یـــان 

دیارییەكـــی خوداییـــە؟
ــۆ  ــێ بـ ــی دامـ ــم ١٠ فلوسـ ــووم باوكـ ــداڵ بـ - منـ
كڕینـــی موســـی ریـــش تاشـــین، پارەكـــەم لەنـــاو 
ــان  ــەردەم ماڵەكەمـ ــەكەی بـ ــە پیسـ ــۆڵ و جۆگـ خـ
لەســـەیداوە، لـــێ ون بـــوو و نەمدۆزییـــەوە، باوكیشـــم 
ـــەوە  ـــەوە، ئ ـــە بیرناچێت ـــەم ل ـــەو ونبوون ـــرد ئ ـــووڕە ك ت
دوو شـــەوە، بـــەو ســـەرە ســـپییەمەوە، چـــاوی رەشـــی 
ژنێكـــم ون كـــردووە، ئەگـــەر نەیدۆزمـــەوە، نووســـین 
ـــۆ هەمـــوو ســـۆز و  ـــێ عیشـــق ب ـــەم، بەڵ ـــووڕە دەك ت

بیرەوەرییەكـــە. 
ســـەیر  مەدەنـــی  و  كـــراوە  پیاوێكـــی  وەك   *
مەدەنیەتـــە  و  كراوەیـــی  ئـــەم  ئایـــا  دەكرێیـــت، 

خێزانەكەشـــدا  لەنـــاو  یـــان  دەرەوەیـــە،  بـــۆ  هـــەر 
هەیـــە؟  رەنگدانـــەوەی 

- دیـــارە مـــن چـــوار كچـــم هەیـــە، لـــە ناوەكانیانـــەوە 
ویســـتم مانـــای ســـۆز و جوانـــی و ژیـــان بێـــت، 
یەكێكمـــان نـــاو نـــاوە )كەڤـــان _دایكـــی ســـێ 
 _ )رەڤـــان  نـــاوی  تریـــان  یەكێكـــی  كـــوڕە( 
)باهـــۆ  تریـــان  ئـــەوی  منداڵـــە(  دوو  دایكـــی 
_ )هەتـــان  چوارەمیـــان  كیژێكـــە(،  _دایكـــی 
دایكـــی دوو منداڵـــە( ئەوانـــە لـــە ســـوید و لەنـــاو 
ـــوون و  ـــە گـــەورە ب ـــی زۆر ئەوروپییان كۆمەڵگەیەك
خۆیـــان هاوســـەریان هەڵبـــژاردووە و خۆیـــان بڕیـــاری 
ـــم  ـــان داوە، خۆش ـــدن و دەرچـــوون و جلوبەرگی خوێن
هانـــم دەدان، بەجلـــی مەلەوانـــی ئەوروپییانـــە مەلـــە 
و  كـــردووە  شـــاییم  زەماوەندەكانیـــان  لـــە  بكـــەن، 
مەســـت بـــووم و تـــا كازیـــوەش لەگـــەڵ موزیـــك 
شـــادییمان گێـــڕاوە، لەگـــەڵ هاوسەرەكەشـــم نیـــوەی 
دونیـــا گەڕاویـــن، شـــەوانەش تـــا درەنـــگ لـــە دەرەوە 
ماوینەتـــەوە، لەســـەر كەنارەكانیـــش مەلەوانیمـــان 

ــردووە. كـ
بـــە  بایەخێكـــی زۆر  ئـــەوەی  بـــە حكومـــی   *
ـــا كارە هاوبەشـــەكانی  ـــت، ئای رەگـــەزی مـــێ دەدەی

ــت؟  ــەراورد دەكەیـ ــۆن بـ ــر چـ ــەڵ نێـ ــێ لەگـ مـ
بـــە رەگـــەزی مـــێ زۆر ســـەیرە،  بایەخدانـــم   -
زۆرتریـــن ئـــەو بابەتانـــەی وەریانـــد ەگێـــڕم وا هاتـــووە 
نووســـینی ژنانـــە بـــووە، بـــەڵام بـــە مەبەســـت و 
ئەنقەســـت نەبـــووە، وامزانیـــوە ئـــەو دەقـــە پێویســـتە 
ـــەز  ـــن رەگ ـــین و دەربڕی ـــت. نووس ـــوردی هەبێ ـــە ك ب
ــەكان و  ــە جیهانییـ ــە بەرهەمـ ــەر لـ ــێت. ئەگـ ناناسـ
خەڵاتـــە ئەدەبییـــەكان و بڵاوكـــراوەكان وردبیتـــەوە 
نووســـەرەكان رێـــژەی ژنـــی زۆرە و خوێنەریـــان زۆرە 

ــرن.  و هەوادارانـــی زۆرتـ
ــا  ــە تـ ــە،  كـ ــێرزاد هەینـــی چییـ * دوا ئاواتـــی شـ

ئێســـتا نەهاتبێتـــەدی؟
تـــەواو  تێدەپەڕێـــت  و  دەڕوات  تەمەنـــم  وا   -
چەنـــد  و  ســـاڵ   ٦٥ بـــە  بـــووم  خانەنشـــینم، 
نەخۆشـــییەكم هەیـــە و حەبـــم زۆرە و پەرۆشـــترین 
شـــت ئـــەوەی چاوەڕوانـــی بكـــەم، ئەوەیـــە زوو زوو 
دكتۆرەكـــەم منـــی لەبیـــر بێـــت و داوای دیتنـــم 
بـــكات، تـــا پێـــم بڵێـــت باشـــی و لەســـەر حەبەكانـــت 
ــی چاپكـــراوم  ــە. زیاتـــر لەســـەد كتێبـ بـــەردەوام بـ
ـــان لەســـەر مـــن  ـــم باری ـــە، هاوســـەر و منداڵەكان هەی
ـــەوە و  ـــۆ نووســـین و خوێندن ـــژە مـــن ب ـــووە، لەمێ نەب
ســـەفەر و خواردنـــەوە و ئیشـــكردن دانـــراوم، هەمـــوو 

هیواكانیشـــم جێبەجـــێ بـــوون.

لە بەرهەمە جیهانییەكان 
و خەڵاتە ئەدەبییەكان و 
بڵاوكراوەكاندا رێژەی ژنە 

نووسەرەكان زۆرە و خوێنەر و 
هەواداریان زۆرترە

عیشق فێرت دەكات چاوەڕوان 
بیت، پەریشانیش بیت، هەر 

لەبەر ئەوەیە دەڕۆیت و ناتەوێ 
بگەڕێیتەوە، ماندووی و پشوو 

نادەیت

دوو شەوە، بەو سەرە سپییەمەوە، 
چاوی رەشی ژنێكم ون كردووە، 

ئەگەر نەیدۆزمەوە، نووسین تووڕە 
دەكەم

